
ԱԶԱՏ ՏՆՏԵՍԱԿԱՆ ԳՈՏՈՒ ԿԱՐԳԱՎԻՃԱԿ ՉՈՒՆԵՑՈՂ ԱՐԴՅՈՒՆԱԲԵՐԱԿԱՆ ԳՈՏՈՒ ՍՏԵՂԾՄԱՆ ՀԱՅՏԸ ՆԵՐԿԱՅԱՑՆԵԼՈՒ ԵՎ ՀԱՍՏԱՏԵԼՈՒ ԵՎ ԱԶԱՏ ՏՆՏԵՍԱԿԱՆ ԳՈՏՈՒ ԿԱՐԳԱՎԻՃԱԿ ՉՈՒՆԵՑՈՂ ԱՐԴՅՈՒՆԱԲԵՐԱԿԱՆ ԳՈՏՈՒ ԿԱԶՄԱԿԵՐՊՄԱՆ ԿԱՐԳԵՐԸ ՍԱՀՄԱՆԵԼՈՒ ՄԱՍԻՆ
Հիմք ընդունելով «Արդյունաբերական քաղաքականության մասին» Հայաստանի Հանրապետության օրենքի (այսուհետ` Օրենք) 16-րդ հոդվածի 2-րդ և 19-րդ հոդվածի 2-րդ մասերը` Հայաստանի Հանրապետության կառավարությունը որոշում է.

1. Սահմանել` 

1) Ազատ տնտեսական գոտու կարգավիճակ չունեցող ար​դյունաբերական գոտու ստեղծ​ման հայտը ներ​կայացնելու և հաստատելու կարգը համաձայն N 1 հավելվածի.
2) Ազատ տնտեսական գոտու կարգավիճակ չունեցող արդյու​նաբերական գոտու կազմա​կերպ​ման կարգը` համաձայն N 2 հավելվածի.

2. Օրենքով սահմանված պետական կառավարման լիազոր մարմին ճանաչել Հայաստանի Հանրապետության էկոնոմիկայի նախարարությունը:
3. Հայաստանի Հանրապետության էկոնոմիկայի նախարարին սույն որոշումն ուժի մեջ մտնելուց հետո 2-ամսյա ժամկետում` 

1) Հայաստանի Հանրապետության վարչապետի հաստատմանը ներկայացնել «Միջգերատեսչական հանձնաժողով ստեղծելու, վերջինիս անհատական կազմը և գործունեության կարգը հաստատելու մասին» Հայաստանի Հանրապետության վարչապետի որոշման նախագիծ:

2) Հաստատել Ազատ տնտեսական գոտու կարգավիճակ չունեցող արդյունաբերական գոտու գործունեության վերաբերյալ կազմակերպչի կողմից լիազոր մարմին ներկայացվող հաշվետվության ձևը:
4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 
	Հայաստանի Հանրապետության
վարչապետ
	Հ. Աբրահամյան


	Հավելված N 1
ՀՀ կառավարության 2015 թվականի
-ի N -Ն որոշման


 
ԿԱՐԳ
ԱԶԱՏ ՏՆՏԵՍԱԿԱՆ ԳՈՏՈՒ ԿԱՐԳԱՎԻՃԱԿ ՉՈՒՆԵՑՈՂ ԱՐԴՅՈՒՆԱԲԵՐԱԿԱՆ ԳՈՏՈՒ ՍՏԵՂԾ​ՄԱՆ ՀԱՅՏԸ ՆԵՐԿԱՅԱՑՆԵԼՈՒ ԵՎ ՀԱՍՏԱՏԵԼՈՒ 
I. ԸՆԴՀԱՆՈՒՐ ԴՐՈՒՅԹՆԵՐ
 
1.
Սույն կարգով (այսուհետ` Կարգ) կարգավորվում են Հայաստանի Հանրապետությունում ազատ տնտեսական գոտու կարգավիճակ չունեցող արդյունաբերական գոտու (այսուհետ` Արդյունաբերական գոտի) ստեղծման նպատակով հայտերի ներկայացման հետ կապված հարաբերությունները:
2. Կարգում օգտագործվող հասկացություններն ունեն «Արդյունաբերական քաղաքականության մասին» Հայաստանի Հանրապետության օրենքով սահմանված իմաստը:
II. ՀԱՅՏԻ ՆԵՐԿԱՅԱՑՄԱՆ ԸՆԹԱՑԱԿԱՐԳԸ
3. Արդյու​նաբերական գոտին կարող է ստեղծվել`

1)
պետական կառավարման մարմինների, տարածքային կառավարման մարմինների, կամ տեղական ինքնակառավարման մարմինների նախաձեռնությամբ, ինչպես նաև մասնավոր հատվածի նախաձեռնությամբ (այսուհետ` Հայտատու):
4.
Արդյունաբերական գոտու ստեղծման նպատակով Հայտատուն ՀՀ կառավարության աշխատակազմ է ներկայացնում հետևյալ փաստաթղթերը`
1) դիմում
2) արդյունաբերական գոտում մատուցվելիք ծառայությունների ցանկը և սակագները,

3)
Արդյունաբերական գոտու նկարագիրը, ստեղծման նպատակը, գործունեության հիմնական ուղղությունները,

4) գտնվելու վայրը, տարածքի հատակագիծը, տարածքում շինությունների առկայության դեպքում նաև շինությունների նախագիծը,

5) գործարար ծրագիրը, որը պետք է համապատասխանի սույն կարգի IV գլխում նշված չափանիշներին.

5. Հայտի ուսումնասիրման և գնահատման նպատակով Հայաստանի Հանրապետության վարչապետի որոշմամբ ստեղծվում է մշտապես գործող միջգերատեսչական հանձնաժողով (այսուհետ` Հանձնաժողով), որը 20 աշխատանքային օրվա ընթացքում ուսումնասիրում է ներկայացված փաստաթղթերը և դրանց ամբողջականության կամ անճշտությունների բացակայության դեպքում գնահատում գործարար ծրագիրը և համապատասխան եզրակացություն ներկայացնում Հայաստանի Հանրապետության կառավարության հաստատմանը:

6. Եթե դիմումին կից ներկայացված փաստաթղթերի ցանկն ամբողջական չէ, կամ փաստաթղթերում առկա են թերություններ, ապա Հանձնաժողովը Հայտատուին առաջարկում է 2 աշխատանքային օրվա ընթացքում լրացնել ցանկը կամ վերացնել թերությունները: Բացասական եզրակացության հիմք է հանդիսանում հայտի` սույն կարգով սահմանված գործարար ծրագրի բացասական գնահատականը, կամ Հանձնաժողովի կողմից ներկայացված թերությունները չվերացնելը:
7. Հայտատուն Հայաստանի Հանրապետության օրենսդրությամբ սահմանված կարգով պատասխանատվություն է կրում իր կողմից տրամադրած սխալ տեղեկատվության հետևանքով առաջացած վնասի համար:
III. ՀԱՆՁՆԱԺՈՂՈՎԻ ԿԱՌՈՒՑՎԱԾՔԸ 
8. Հանձնաժողովը կազմված է 11 անձից` նախագահից, քարտուղարից և 9 անդամներից` ՀՀ ֆինանսների նախարարության, ՀՀ տարածքային կառավարման և արտակարգ իրավիճակների նախարարության, ՀՀ քաղաքաշինության նախարարության,                   ՀՀ բնապահպանության նախարարության, ՀՀ արդարադատության նախարարության, ՀՀ էներգետիկայի և բնական պաշարների նախարարության, ՀՀ գյուղատնտեսության նախարարության, Հայաստանի արդյունաբերողների և գործարարների (գործատուների) միության (համաձայնությամբ) և ՀՀ առևտրաարդյունաբերական պալատի (համաձայնությամբ) ներկայացուցիչներից: Հանձնաժողովի նախագահ է հանդիսանում լիազոր մարմնի ղեկավարը, իսկ քարտուղար` լիազոր մարմնի համապատասխան ստորաբաժանման ղեկավարը:

9. Հանձնաժողովը ուսումնասիրում է ներկայացված փաստաթղթերը, ընդունում համապատասխան եզրակացություն և 3 աշխատանքային օրվա ընթացքում ներկայացնում է լիազոր մարմին, որը մշակում է համապատասխան որոշման նախագիծ և ներկայացնում ՀՀ կառավարության քննարկմանը: Յուրաքանչյուր նիստի համար կազմվում է արձանագրություն: Արձանագրությունները ստորագրվում են հանձնաժողովի նախագահի և նիստին մասնակցած մյուս անդամների կողմից:

10. Հայաստանի Հանրապետության կառավարությունն ընդունում է արդյունաբերական գոտի ստեղծելու և արդյունաբերական գոտու կազմակերպիչ ճանաչելու կամ մերժելու մասին համապատասխան որոշում:
13.
Որոշումն ընդունվելուց հետո լիազոր մարմինը 3 աշխատանքային օրվա ընթացքում տեղեկացնում է կազմակերպչին Հայաստանի Հանրապետության կառավարության որոշման վերաբերյալ.
IV. ԳՈՐԾԱՐԱՐ ԾՐԱԳՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ԵՎ ԳՆԱՀԱՏՄԱՆ ՉԱՓԱՆԻՇՆԵՐԸ
14. Գործարար ծրագիրը (այսուհետ` Ծրագիր) գնահատվում է հանձնաժողովի կողմից` յուրաքանչյուր գնահատման չափանիշի համար կիրառելով կշռային գործակիցներ, որոնց համախումբը չպետք է գերազանցի 100 միավորը: Ելնելով Արդյունաբերական գոտու գործառնական նշանակությունից` յուրաքանչյուր չափանիշին տրվող կշռային գործակցի մեծությունը յուրաքանչյուր անգամ կսահմանվի հանձնաժողովի կողմից` նախքան գնահատում իրականացնելը: 51 և ավելի միավոր ստացած Ծրագիրը գնահատվում է դրական:

15.
Ծրագիրը գնահատվում է ելնելով հետևյալ չափանիշներից`

1)
Ծրագրի համապատասխանությունն Արդյունաբերական գոտի ստեղծելու նպատակներին և գործառնական տեսակին.

2) տեխնոլոգիական նորարարությունների կիրառումը. 

3) ընդհանուր ներդրումների ծավալները և ուղղությունները.

4)
տեղեկատվությունը հիմնական ռազմավարական գործընկերների կամ հնարավոր շահագործողների մասին (առկայության դեպքում):

5)
Արդյունաբերական գոտում գործունեություն իրականացնելու համար անհրաժեշտ ենթակառուցվածքների ստեղծումն ու ծառայությունների մատուցումն ապահովող իրավաբանական անձի կողմից շահագործողներ ներգրավելու ուղղությամբ քաղաքականության առկայությունը:

 
	Հայաստանի Հանրապետության
կառավարության աշխատակազմի
ղեկավար
	Դ. Հարությունյան


 
	Հավելված N 2
ՀՀ կառավարության 2015 թվականի
-ի N -Ն որոշման


Կ Ա Ր Գ
 
ԱԶԱՏ ՏՆՏԵՍԱԿԱՆ ԳՈՏՈՒ ԿԱՐԳԱՎԻՃԱԿ ՉՈՒՆԵՑՈՂ ԱՐԴՅՈՒՆԱԲԵՐԱԿԱՆ ԳՈՏՈՒ ԿԱԶՄԱԿԵՐՊՄԱՆ 
1.
Սույն կարգով (այսուհետ` Կարգ) կարգավորվում են Հայաստանի Հանրապետությունում ազատ տնտեսական գոտու կարգավիճակ չունեցող արդյունաբերական գոտու (այսուհետ` Արդյունաբերական գոտի) կազմակերպման կարգի հետ կապված հարաբերությունները:

2. Կարգում օգտագործվող հասկացություններն ունեն «Արդյունաբերական քաղաքականության մասին» Հայաստանի Հանրապետության օրենքով սահմանված իմաստը:
3.
«Արդյունաբերական գոտի ստեղծելու և արդյունաբերական գոտու կազմակերպիչ ճանաչելու մասին» Հայաստանի Հանրապետության կառավարության որոշումն ուժի մեջ մտնելուց հետո 30 աշխատանքային օրվա ընթացքում Հայաստանի Հանրապետության կառավարությունը` ի դեմս լիազոր մարմնի, կազմակերպչի հետ կնքում է արդյունաբերական գոտու կազմակերպման մասին պայմանագիր:
4. Արդյունաբերական գոտու համար Հայաստանի Հանրապետության օրենսդրությամբ սահմանված իրավական ռեժիմը կիրառվում է ՀՀ կառավարության անունից լիազոր մարմնի և կազմակերպչի միջև կնքված պայմանագրում նշված ժամկետի ընթացքում:
 5. 
Արդյունաբերական գոտու կազմակերպման նպատակով կազմակերպիչը պետք է Հայաստանի Հանրապետության օրենսդրությամբ սահմանված կարգով կառուցապատի, օգտագործի արդյունաբերական գոտու ինժեներական կառույցները և ենթակառուցվածքները 

6.
Արդյունաբերական գոտում գործունեություն իրականացնելու նպատակով կազմակերպիչը պայմանագիր է կնքում շահագործողների հետ:
7.
Կազմակերպիչը պետք է սահմանի Արդյունաբերական գոտու անվտանգության ներքին կանոնների առանձնահատկությունները և ապահովի Արդյունաբերական գոտուն օրենքով ներկայացվող պահանջների կատարումը և Արդյունաբերական գոտում գործունեություն իրականացնելու համար լիազոր մարմնի հետ կնքած պայմանագրային պարտավորությունների կատարումը:
8. Արդյունաբերական գոտու նախորդ տարվա գործունեության վերաբերյալ կազմակերպիչը լիազոր մարմնին ներկայացնում է սույն որոշման 3-րդ կետի 2-րդ ենթակետով սահմանված հաշվետվություն: 
9.
Արդյունաբերական գոտու միջազգային ճանաչման և նրանում շահագործողների ներգրավման նպատակով կազմակերպիչը պետք է իրականացնի համապատասխան միջոցառումներ: 

10. Կազմակերպիչը պետք է սահմանի և հրապարակի Արդյունաբերական գոտու շահագործման կարգերը և իրականացնի պայմանագրով սահմանված այլ պարտավորություններ:
 
 
	Հայաստանի Հանրապետության
կառավարության աշխատակազմի
ղեկավար
	Դ. Հարությունյան


ՀԻՄՆԱՎՈՐՈՒՄ

ԱԶԱՏ ՏՆՏԵՍԱԿԱՆ ԳՈՏՈՒ ԿԱՐԳԱՎԻՃԱԿ ՉՈՒՆԵՑՈՂ ԱՐԴՅՈՒՆԱԲԵՐԱԿԱՆ ԳՈՏՈՒ ՍՏԵՂԾՄԱՆ ՀԱՅՏԸ ՆԵՐԿԱՅԱՑՆԵԼՈՒ ԵՎ ՀԱՍՏԱՏԵԼՈՒ ԵՎ ԱԶԱՏ ՏՆՏԵՍԱԿԱՆ ԳՈՏՈՒ ԿԱՐԳԱՎԻՃԱԿ ՉՈՒՆԵՑՈՂ ԱՐԴՅՈՒՆԱԲԵՐԱԿԱՆ ԳՈՏՈՒ ԿԱԶՄԱԿԵՐՊՄԱՆ ԿԱՐԳԵՐԸ ՍԱՀՄԱՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը

Սույն որոշման նախագծի ընդունումն անհրաժեշտ է «Արդյունաբերական քաղաքականության մասին» Հայաստանի Հան​րապետության 2014 թվականի նոյեմբերի  19-ի ՀՕ-184-Ն օրենքի կիրարկման նպատակով: 

2. Ընթացիկ իրավիճակը և խնդիրները
«Արդյունաբերական քաղաքականության մասին» Հայաստանի Հան​րապետության 2014 թվականի նոյեմբերի  19-ի ՀՕ-184-Ն օրենքով սահմանված է, որ  ազատ տնտեսական գոտու կարգավիճակ չունեցող արդյունաբերական գոտու ստեղծման հայտ կարող են ներկայացնել պետական կառավարման մարմինները, տարածքային կառավարման մարմինները, տեղական ինքնակառավարման մարմինները և մասնավոր հատվածը` ներկայացնելով համապատասխան ծրագիր, իսկ ազատ տնտեսական գոտու կարգավիճակ չունեցող արդյունաբերական գոտիները ստեղծվում են նշված մարմինների նախաձեռնությամբ, որոնց կարգը սահմանում է Հայաստանի Հանրապետության կառավարությունը:

3. Տվյալ բնագավառում իրականացվող քաղաքականությունը

Արդյունաբերության ոլորտում պետական կարգավորման և աջակցության գործընթացների համակարգում, տեղական արտադրողների մրցունակության բարձրացում, տարածքային զարգացում:  

4. Կարգավորման նպատակը և բնույթը

«Արդյունաբերական քաղաքականության մասին» Հայաստանի Հան¬րապետության 2014 թվականի նոյեմբերի  19-ի ՀՕ-184-Ն օրենքի կիրարկման ապահովում: 

5. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ էկոնոմիկայի նախարարության կողմից

6. Ակնկալվող արդյունքը

Նախագծի ընդունմամբ նախատեսվում է ապահովել «Արդյունաբերական քաղաքականության մասին» Հայաստանի Հանրապետության 2014 թվականի նոյեմբերի  19-ի ՀՕ-184-Ն օրենքի կիրարկման: 

7. Այլ տեղեկություններ (եթե այդպիսիք առկա են)

ՏԵՂԵԿԱՆՔ

ԱԶԱՏ ՏՆՏԵՍԱԿԱՆ ԳՈՏՈՒ ԿԱՐԳԱՎԻՃԱԿ ՉՈՒՆԵՑՈՂ ԱՐԴՅՈՒՆԱԲԵՐԱԿԱՆ ԳՈՏՈՒ ՍՏԵՂԾՄԱՆ ՀԱՅՏԸ ՆԵՐԿԱՅԱՑՆԵԼՈՒ ԵՎ ՀԱՍՏԱՏԵԼՈՒ ԵՎ ԱԶԱՏ ՏՆՏԵՍԱԿԱՆ ԳՈՏՈՒ ԿԱՐԳԱՎԻՃԱԿ ՉՈՒՆԵՑՈՂ ԱՐԴՅՈՒՆԱԲԵՐԱԿԱՆ ԳՈՏՈՒ ԿԱԶՄԱԿԵՐՊՄԱՆ ԿԱՐԳԵՐԸ ՍԱՀՄԱՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

Նախագծի ընդունման հետ կապված այլ իրավական ակտերի ընդունման անհրաժեշտություն չի առաջանում: 

ՏԵՂԵԿԱՆՔ

ԱԶԱՏ ՏՆՏԵՍԱԿԱՆ ԳՈՏՈՒ ԿԱՐԳԱՎԻՃԱԿ ՉՈՒՆԵՑՈՂ ԱՐԴՅՈՒՆԱԲԵՐԱԿԱՆ ԳՈՏՈՒ ՍՏԵՂԾՄԱՆ ՀԱՅՏԸ ՆԵՐԿԱՅԱՑՆԵԼՈՒ ԵՎ ՀԱՍՏԱՏԵԼՈՒ ԵՎ ԱԶԱՏ ՏՆՏԵՍԱԿԱՆ ԳՈՏՈՒ ԿԱՐԳԱՎԻՃԱԿ ՉՈՒՆԵՑՈՂ ԱՐԴՅՈՒՆԱԲԵՐԱԿԱՆ ԳՈՏՈՒ ԿԱԶՄԱԿԵՐՊՄԱՆ ԿԱՐԳԵՐԸ ՍԱՀՄԱՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

ԱՄՓՈՓԱԹԵՐԹ 

ԱԶԱՏ ՏՆՏԵՍԱԿԱՆ ԳՈՏՈՒ ԿԱՐԳԱՎԻՃԱԿ ՉՈՒՆԵՑՈՂ ԱՐԴՅՈՒՆԱԲԵՐԱԿԱՆ ԳՈՏՈՒ ՍՏԵՂԾՄԱՆ ՀԱՅՏԸ ՆԵՐԿԱՅԱՑՆԵԼՈՒ ԵՎ ՀԱՍՏԱՏԵԼՈՒ ԵՎ ԱԶԱՏ ՏՆՏԵՍԱԿԱՆ ԳՈՏՈՒ ԿԱՐԳԱՎԻՃԱԿ ՉՈՒՆԵՑՈՂ ԱՐԴՅՈՒՆԱԲԵՐԱԿԱՆ ԳՈՏՈՒ ԿԱԶՄԱԿԵՐՊՄԱՆ ԿԱՐԳԵՐԸ ՍԱՀՄԱՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը: Գրության ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ էներգետիկայի և բնական պաշարների նախարարություն
N 01/22.2/1466-15 

26.03.2015թ.
	ՀՀ էներգետիկայի և բնական պաշարների նախարարությունը «Ազատ տնտեսական գոտու կարգավիճակ չունեցող արդյունաբերական գոտու կազմակերպման և ազատ տնտեսական գոտու կարգավիճակ չունեցող արդյունաբերական գոտու ստեղծման նպատակով հայտը ներկայացնելու և հաստատելու կարգը սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:


	Ընդունվել է ի գիտություն:
	

	ՀՀ առողջապահության նախարարություն
N ԱՄ/11.1/3369-15

30.03.2015թ.
	Անհրաժեշտ է Նախագծի Հավելված 1-ի III Գլխում 7-րդ կետը դարձնել  6-րդ կետ  և համապատասխանաբար ուղղել հաջորդական թվերի համարակալումը, իսկ Նախագծի Հավելված 2-ի II Գլխի 4-րդ կետում «6-րդ կետի» բառերը փոխարինել «5-րդ կետի» բառերով:
	Ընդունվել է: 
	Կատարվել են համապատասխան փոփոխություններ:

	ՀՀ գյուղատնտեսության նախարարություն
N ՍԿ/ՀԾ-2/1828-15

30.03.2015թ.
	Նախագծի վերաբերյալ  առաջարկվում է հետևյալը.
1. Նախագծի վերնագրում «կարգը» բառը փոխարինել «կարգերը» բառով,
2. Նախագծի նախաբանում «կետերը» բառը փոխարինել «մասերը» բառով` նկատի ունենալով «Իրավական ակտերի մասին» ՀՀ օրենքի 41-րդ հոդվածը,
3. Նախագծի առաջին կետի «հաստատել» բառը համապատասխանեցնել Նախագծի վերնագրի «սահմանելու» բառին,
4. շտկել Նախագծի հավելված 1-ով հաստատվող կարգի համարակալումը` հաշվի առնելով, որ դրանում բացակայում է 6-րդ կետը,
5. խմբագրել և հստակեցնել Նախագծի հավելված 1-ով հաստատվող կարգի 5-րդ կետի 1-ին ենթակետը և Նախագծի հավելված 2-ով հաստատվող կարգի 3-րդ կետը` հաշվի առնելով, որ մի դեպքում հայտը ներկայացվում է նախաձեռնողի, մյուս դեպքում` կազմակերպչի կողմից,
6. համապատասխանեցնել հավելված 1-ով հաստատվող կարգի 5-րդ կետի 3 ենթակետով և հավելված 2-ով հաստատվող կարգի 4-րդ կետով սահմանվող ժամկետները,

7. Նախագծի հավելված 1-ով հաստատվող կարգի 7-րդ կետում նախատեսել դրույթ, հստակեցնելով` թե ովքեր կարող են հանդիսանալ Հանձնաժողովի անդամներ,
8. Նախագծի հավելված 2-ով հաստատվող կարգի 4-րդ կետում «6-րդ կետի» բառերը փոխարինել «5-րդ կետի» բառերով,
9. հստակեցնել Նախագծի հավելված 2-ով հաստատվող կարգի 5-րդ կետը, մասնավորապես թե ինչ թույլտվության մասին է խոսքը` հաշվի առնելով Նախագծի հավելված 1-ով հաստատվող կարգի 5-րդ կետի 4-րդ ենթակետը:
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:
	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

	ՀՀ տարածքային կառավարման և արտակարգ իրավիճակների նախարարություն
N 11.1/3714-15

31.03.2015թ.
	Ազատ տնտեսական գոտու կարգավիճակ չունեցող արդյունաբերական գոտու կազմակերպման և ազատ տնտեսական գոտու կարգավիճակ չունեցող արդյունաբերական գոտու ստեղծման նպատակով հայտը ներկայացնելու և հաստատելու կարգը սահմանելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և արտակարգ իրավիճակների նախարարությունը առաջարկություններ և դիտողություններ չունի:
	Ընդունվել է ի գիտություն:
	

	ՀՀ բնապահպանության նախարարություն
N 1/04.3/10610-15

01.04.2015թ.
	ՀՀ բնապահպանության նախարարությունն «Ազատ տնտեսական գոտու կարգավիճակ չունեցող արդյունաբերական գոտու կազմակերպման և ազատ տնտեսական գոտու կարգավիճակ չունեցող արդյունաբերական գոտու ստեղծման նպատակով հայտը ներկայացնելու և հաստատելու կարգը սահմանելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չունի:
	Ընդունվել է ի գիտություն:
	

	ՀՀ ֆինանսների նախարարություն
N 01/2-4/7782-15

01.04.2015թ.
	ՀՀ ֆինանսների նախարարությունը «Ազատ տնտեսական գոտու կարգավիճակ չունեցող արդյունաբերական գոտու կազմակերպման և ազատ տնտեսական գոտու կարգավիճակ չունեցող արդյունաբերական գոտու ստեղծման նպատակով հայտը ներկայացնելու և հաստատելու կարգը սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:


	Ընդունվել է ի գիտություն:
	

	ՀՀ արդարադատության նախարարություն
N 01/14/4201-15

10.04.2015թ.
	1. Որոշման նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը: Այսպես՝ նախագծով հաստատված N 1 հավելվածի (այսուհետ՝ հավելված) 7-րդ կետի համաձայն՝ հայտատուն Հայաստանի Հանրապետության օրենսդրությամբ սահմանված կարգով պատասխանատվություն է կրում իր կողմից տրամադրած սխալ տեղեկատվության հետևանքով առաջացած վնասի համար, ինչը չի բխում ՀՀ Սահմանադրության 83.5-րդ հոդվածի 2-րդ կետի պահանջներից, որոնց համաձայն՝ բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները, նրանց պարտականությունները, ինչպես նաև պատասխանատվության տեսակները, չափերը, պատասխանատվության ենթարկելու կարգը: Այդ առումով հիշյալ կետում նշված «օրենսդրությամբ» բառն անհրաժեշտ է փոխարինել «օրենքով» բառով:







2. Նախագիծը չի համապատասխանում ավելի բարձր իրավաբանական ուժ ունեցող իրավական ակտերի դրույթներին: Այսպես՝ 






1) N 1 հավելվածի 8-րդ կետում «ՀՀ էներգետիկայի» բառերից հետո անհրաժեշտ է լրացնել «և բնական պաշարներ» բառերը՝ համապատասխանեցնելով «Հայաստանի Հանրապետության կառավարության կառուցվածքի մասին» ՀՀ օրենքի պահանջներին:


2) N 1 հավելվածի 8-րդ կետում «Հայաստանի արդյունաբերողների և գործարարների (գործատուների) միության» և «ՀՀ արդյունաբերական պալատի» բառերից հետո անհրաժեշտ է լրացնել «/համաձայնությամբ/» բառը՝ նկատի ունենալով ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի պահանջները:



3. Նախագծում իրավական այլ ակտերի նորմերի անհարկի կրկնություններ առկա չեն:













4. Նախագծում անհրաժեշտ բոլոր հարցերը կարգավորված չեն: Այսպես՝ N 1 հավելվածի 10-րդ կետում անհրաժեշտ է սահմանել, թե ինչ ժամկետում է հանձնաժողովը բոլոր հայտատուներին տեղեկացնում հանձնաժողովի նիստի օրվա և ժամի մասին: Բացի այդ, պարզ չէ նաև, թե հանձնաժողովն իր եզրակացությունները հանձնաժողովի անդամների ձայների ինչ հարաբերակցությամբ է ընդունում:









5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում: 



6.  Նախագծում առկա են խմբագրման կարիք ունեցող դրույթներ: Այսպես՝ N 1 հավելվածի 3-րդ բաժնի վերնագրում «կառուցվածքը» բառից հետո անհրաժեշտ է լրացնել «և գործունեության կարգը» բառերը, քանի որ վերոհիշյալ բաժնում նախատեսված են նաև հանձնաժողովի գործունեության կարգին վերաբերող դրույթներ:










7. Նախագծում օրենսդրական տեխնիկայի կանոնները մասամբ պահպանված չեն: Այսպես՝ N 2 հավելվածի 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով, իսկ «կազմակերպման կարգը» բառերը՝ «կազմակերպման կարգի հետ կապված հարաբերությունները» բառերով՝ նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:






8. Նախագիծն անհրաժեշտ է համապատասխանեցնել սույն եզրակացության 1-ին, 2-րդ, 4-րդ, 6-րդ և 7-րդ կետերին:
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:
	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:



